
CRYNODEB 
Cefndir a throsolwg 
Mae’r prosiect ‘Dechrau’n Gadarn’ yn ceisio tynnu’r hyn a ddysgwyd o gymunedau ar draws 

Cymru ynghyd am yr offer, y technegau a’r ymagweddau all wneud y cyfnod pontio i’r ysgol 

gynradd mor hapus a didrafferth â phosibl i blant a’u teuluoedd. Ein nod yw gwneud hyn 

dros bedwar cyfnod: 

 

 

 

 

 

 

 

Prif bethau a ddysgwyd 

 

 

 

 

 

 

• Mae’n beth mawr i blant a’u rhieni: Mae’r cyfnod pontio i’r ysgol gynradd yn gyfnod mawr o 

newid i rieni a phlant 

• Mae’n lleihau’r ansicrwydd ac yn hwyluso’r pontio: Mae newid yn dod ag ansicrwydd, felly 

dylid cyfeirio ymdrechion tuag at leihau ansicrwydd i rieni a phlant 

• Mae’r elfennau ymarferol ac emosiynol yn gysylltiedig: Mae cymorth ymarferol a 

gwybodaeth yn ddefnyddiol iawn i helpu rhieni i baratoi eu plant, yn ymarferol ac yn 

emosiynol – trwy roi’r offer iddynt siarad â’u plant am yr hyn i’w ddisgwyl  

• Ni allwn fychanu effaith Covid-19: Cafodd effeithiau pandemig Covid-19 effaith fawr ar 

brofiad plant a theuluoedd o’r cyfnod pontio i’r ysgol gynradd, ac efallai ei fod yn parhau i 

wneud hynny 

• Sgwrs barhaus: Mae’r cyfnod pontio i’r ysgol gynradd yn broses, nid yn ddigwyddiad. Y 

ffordd orau i roi cefnogaeth yw trwy sgwrs barhaus rhwng sefydliadau cyn-ysgol, ysgolion, 

rhieni a phlant. Mae rôl i’r gymuned ehangach o weithwyr proffesiynol a rhieni eraill hefyd. 

Mae’r adroddiad hwn yn crynhoi canfyddiadau o ail gyfnod y prosiect. 

Tach ‘21 – Chwe 
‘22 

Gweithdai gyda 
phlant 

Maw – Ebrill 
‘22 

Gweithdai 
gyda rhieni 

Mai – Gorffennaf 
‘22 

Ysgolion yn 
datblygu 

gweithgareddau 

Awst - Hyd ‘22 

Gwerthuso 
gweithgareddau 

Cymerodd 72 o rieni 
ran mewn gweithdai 

Roedd 8/11 o 
ysgolion yn y 25% o 

ardaloedd mwyaf 
difreintiedig Cymru 

Roedd cyfartaledd o 36% o 
blant yn yr ysgolion hyn yn 
gymwys am brydau ysgol 

am ddim 

Ar draws 11 o ysgolion 
cynradd a lleoliadau 

gwahanol y 
blynyddoedd cynnar 



 

CYFLWYNIAD 

Cefndir 

Pam ydyn ni’n canolbwyntio ar y cyfnod pontio i’r ysgol gynradd? 

Mae’r cyfnod pontio i’r ysgol gynradd yn newid mawr ym mywydau plant a’u teuluoedd. Mae hefyd 

yn bwynt pwysig yn eu datblygiad cymdeithasol, emosiynol ac addysgol.  

I blant a theuluoedd sydd yn byw mewn tlodi, gellir dadlau bod y cyfnod pontio yma yn bwysicach a 

hyd yn oed yn fwy heriol1. Mae cysylltiad sydd wedi ei hen sefydlu rhwng tlodi a chanlyniadau 

plant2. Gall byw mewn tlodi gael effaith negyddol ar ganlyniadau gwybyddol, cymdeithasol-

ymddygiadol, ac iechyd plant. Yn ei dro, mae prinder arian yn ei wneud yn llawer mwyn anodd i rieni 

gefnogi eu plant. Mae gan Gymru’r gyfradd uchaf o blant sydd yn byw mewn tlodi yn y DU3, sy’n ei 

wneud yn lle perthnasol i archwilio effaith tlodi ar y cyfnod pontio hwn ymhellach.   

Mae’r cyfnod pontio i’r ysgol gynradd yn gyfle allweddol i rieni, ysgolion, lleoliadau’r blynyddoedd 

cynnar, a phartneriaid y gymuned ehangach, gydweithio. Gwyddom pan fydd y cyfranogwyr hyn yn 

gweithio mewn partneriaeth, y gallant leddfu effaith tlodi a rhoi’r cyfle gorau i blant 4. Mewn 

cymunedau ar draws Cymru, mae ein partneriaid wedi bod yn rhoi dulliau arloesol ar brawf i gefnogi 

plant a theuluoedd trwy’r newid pwysig hwn yn eu bywydau. Daeth yn amlwg bod angen casglu a 

rhannu’r hyn sydd yn cael ei ddysgu ar draws ysgolion a chymunedau er mwyn nodi beth sydd 

bwysicaf yn gwneud y cyfnod pontio hwn mor hapus a didrafferth â phosibl. Mae’r prosiect hwn yn 

ceisio bodloni’r angen hwn. Trwy wneud hyn, mae gennym ddiddordeb arbennig yn archwilio 

ymagweddau mewn ardaloedd o amddifadedd a lefelau tlodi plant uwch, lle gwyddom fod plant a 

theuluoedd yn wynebu heriau llawer mwy. 

Trosolwg o’r ymchwil 

Mae’r adran hon yn amlinellu’n fras ein methodoleg ar gyfer y prosiect ymchwil cyffredinol cyn 

canolbwyntio’n fwy penodol ar y gweithdai gyda phlant. Mae mwy o fanylion ar gael yn yr atodiad ar 

gyfer y rheiny sydd â diddordeb yn strwythur y gweithdai eu hunain. Trwy’r gwaith ymchwil yma 

rydym yn ceisio archwilio’r cwestiwn canlynol: 

 
1 Hughes, C. (2015) The Transition to School. The Psychologist. Cyf. 28. tud.714-717 

2 Maholmes, V., & King, R. B. (Eds.). (2012). The Oxford handbook of poverty and child development. OUP USA. 

3  https://llyw.cymru/tlodi-incwm-cymharol-ebrill-2019-i-fawrth-2020  

4 Goodall, J., Lewis, H., Clegg, Z. et a;.,. (2021). O gydberthnasau i bartneriaethau. Llywodraeth Cymru.  

https://thepsychologist.bps.org.uk/volume-28/september-2015/transition-school
https://hwb.gov.wales/professional-development/the-national-strategy-for-educational-research-and-enquiry-nsere/research-studies-on-the-impact-of-the-covid-19-pandemic-on-the-welsh-education-system/research-study-5/

• Pa offer, technegau ac ymagweddau all gynorthwyo’r cyfnod pontio i’r ysgol gynradd ar gyfer 

plant yng Nghymru? 

Wrth ateb y cwestiwn hwn, mae gennym ddiddordeb arbennig mewn ymagweddau all gynorthwyo’r 

cyfnod pontio hwn ar gyfer plant sydd yn byw mewn ardaloedd o amddifadedd uwch a thlodi 

cymharol. 

Er mwyn ein galluogi i archwilio’r cwestiwn ymchwil, mae ein hymchwil wedi ei rhannu’n bedwar 

cyfnod allweddol, i gyd yn dysgu rhywbeth sydd yn llywio’r cyfnod wedi hynny . 

Ffigur 1 – Trosolwg o bedwar cyfnod yr ymchwil 

 

Y sylfaen ar gyfer y gwaith ymchwil hwn oedd cyfres o weithdai gyda phlant sydd ar fin dechrau, neu 

sydd wedi dechrau’r ysgol gynradd yn ddiweddar . Archwiliodd y gweithdai hyn eu profiadau a’u 

safbwyntiau am ddechrau’r ysgol. Mae adroddiad ar wahân yn amlinellu  prif fewnwelediadau a 

chanfyddiadau’r gweithdai hyn. Fe wnaeth canfyddiadau’r gweithdai lywio gweithdai gyda rhieni a 

phlant sydd ar fin dechrau, neu sydd wedi dechrau’r ysgol gynradd yn ddiweddar hefyd . Cynhaliwyd 

y gweithdai hyn ym Mawrth ac Ebrill 2022 ac roeddent yn archwilio profiadau rhieni o’u plant yn 

dechrau’r ysgol, gan ganolbwyntio ar yr hyn y gellir ei wneud mewn ysgolion ac yn y cymunedau 

ehangach er mwyn sicrhau bod y cyfnod pontio hwn mor hapus a didrafferth â phosibl . 

Mae’r mewnwelediadau gan blant a rhieni wedyn yn cael eu rhannu gydag ysgolion partner a 

lleoliadau’r blynyddoedd cynnar ar draws Cymru i’w galluogi i ddatblygu gweithgareddau pontio ar 

gyfer haf 2022, trwy weminarau a gweithdai wyneb yn wyneb. Caiff y gweithgareddau hyn eu 

gwerthuso trwy Brifysgol Abertawe, a disgwylir i’r canfyddiadau gael eu cyhoeddi a’u rhannu yn 

nhymor yr hydref 2022.  

Cymerodd 72 o rieni ar draws 11 o ysgolion a lleoliadau gwahanol y blynyddoedd cynnar ran yn y 

gweithdai i rieni, yn cynnwys 62 o famau, 8 tad, a 2 nain neu daid. Mae Ffigur 3 (isod) yn rhoi 

trosolwg o’r cyfranogwyr a gymerodd ran a’r safleoedd astudio ar gyfer y gweithdai hyn . Roedd 8 

allan o 11 o’r ysgolion neu leoliadau’r blynyddoedd cynnar hyn yn y  25% o ardaloedd mwyaf 

Tach ‘21 – Chwef 
‘22 

Gweithdai gyda 
phlant 

Maw – Ebrill ‘22 

Gweithdai 
gyda rhieni 

Mai – Gorff ‘22 

Ysgolion yn 
datblygu 

gweithgareddau 

Awst - Hyd ‘22 

Gwerthuso 
gweithgareddau  

difreintiedig Cymru5, gyda 5 allan o 11 yn y 10% mwyaf difreintiedig. Ar gyfartaledd, roedd 36% o 

blant yn yr ysgolion cynradd a gymerodd ran yn gymwys am brydau ysgol am ddim6, gan godi i 62% 

mewn un ysgol. 

Ffigur 3 – Trosolwg o’r cyfranogwyr ac ardal yr astudiaeth 

 

 

 

 

 

 

 

 

 

 

 

 

 

 

 

 

 

 

 

 

 

 
5 Mae’n cyfeirio at safle cyffredinol ardal gynnyrch ehangach is Mynegai Amddifadedd Lluosog Cymru (2019) lle mae’r ysgol 
neu leoliad y blynyddoedd cynnar wedi ei leoli. 
6 Ystadegau Prydau Ysgol am Ddim Llywodraeth Cymru, 2021 

Cymerodd 72 o rieni 
neu ofalwyr ran mewn 

gweithdai 

Roedd 8/11 o 
ysgolion yn y 25% 

o’r ardaloedd 
mwyaf difreintiedig 

yng Nghymru 

Roedd cyfartaledd o 36% 
o blant yn yr ysgolion hyn 

yn gymwys am brydau 
ysgol am ddim free 

school meals 

Ar draws 11 o ysgolion 
a lleoliadau gwahanol y 

blynyddoedd cynnar 

https://statswales.gov.wales/Catalogue/Education-and-Skills/Schools-and-Teachers/Schools-Census/Pupil-Level-Annual-School-Census/Provision-of-Meals-and-Milk/pupilseligibleforfreeschoolmeals-by-school-year

CANFYDDIADAU: PROFIADAU RHIENI 

Paratoi: yr ochr ymarferol 

Y pethau sydd eu hangen arnynt 
 
Pan wnaethom siarad â phlant am baratoi i ddechrau’r ysgol, roeddent i ddechrau’n 

canolbwyntio ar yr eitemau materol sydd yn gysylltiedig â’r ysgol fel bocsys bwyd, 

gwarbaciau, esgidiau newydd a gwisg ysgol. Roedd ffocws ar eitemau materol hefyd yn 

bresennol yn ymatebion rhai o’r rhieni ar draws y gweithdai . Fodd bynnag, roedd ymatebion 

y rhieni’n amlygu ansicrwydd ynghylch pa eitemau y byddai eu hangen ar blant . Yn 

arbennig, roedd rhieni nad oedd ganddynt blant hŷn oedd eisoes wedi dechrau’r ysgol eisiau 

arweiniad ynghylch yr hyn y byddent angen ei gael ar gyfer eu plant cyn eu diwrnod cyntaf. 

Cerrig milltir datblygiad 
 
Fodd bynnag, rhan fach yn unig oedd yr eitemau materol yr oedd plant eu hangen o’r  hyn yr 

oedd rhieni’n canolbwyntio arno wrth drafod ochr ymarferol dechrau’r ysgol. Mewn pedwar 

gweithdy, canolbwyntiodd y rhieni lawer mwy ar ddatblygiad eu plant a pha gerrig milltir y 

mae angen iddynt fod wedi eu cyrraedd cyn dechrau’r ysgol . Yn arbennig, codwyd dysgu 

mynd i’r tŷ bach dro ar ôl tro fel testun yr oedd rhieni’n ansicr ac yn poeni’n ei gylch. Roedd 

llawer o rieni’n ansicr am y gofyniad bod eu plant wedi dysgu mynd i’r tŷ bach eu hunain cyn 

dechrau’r ysgol a chodwyd pryderon am y gorbryder a’r trallod y gallai hyn achosi eu plant . 

Roedd hyn yn arbennig o wir am blant oedd yn dal wrthi’n dysgu mynd i’r tŷ bach ac a allai ei 

chael hi’n anodd mynd i’r tŷ bach mewn amgylchedd newydd a gwahanol. Yn ddiddorol, ar 

gyfer y rhieni hynny yr oedd eu plant eisoes wedi dechrau’r ysgol, rhannodd rai brofiadau 

o’r ffordd yr oedd cefnogaeth gan athrawon a bod ymysg plant eraill oedd wedi dysgu mynd 

i’r tŷ bach o gymorth i’w plentyn i gyrraedd y garreg filltir hon . 

 
 

 
 

“Un bore, cododd, [y ferch] o’r gwely …  

… a dywedodd … “Roedd panig mawr am ddysgu [y plentyn] i 
fynd i’r tŷ bach mewn pryd ar gyfer yr ysgol.” 

‘… rwy’n mynd i wisgo nicers fel pawb arall’” 

Gwybod ble rydych yn mynd 
 
Fe wnaeth y canfyddiadau ynghylch dysgu mynd i’r tŷ bach gadarnhau prif thema o’r 

gweithdai gyda phlant; pwysigrwydd adnabod ‘y lle’, yn cynnwys yr amgylchedd ffisegol, ei 

arferion a’i reolau. Ar draws chwe gweithdy gwahanol, trafododd y rhieni bwysigrwydd 

gwybod am yr ysgol ymlaen llaw a sut mae hyn yn helpu i leddfu’r ansicrwydd sydd yn 

gysylltiedig â’r cyfnod pontio. Trafododd rai rhieni hyn mewn termau ymarferol iawn, gan 

amlygu gwerth gwybod ble mae’r tai bach a sut gallai plant ofyn i’w defnyddio . Siaradodd 

eraill am gatiau’r ysgol yn cynrychioli gwahanu rhyngddyn nhw a’u plentyn a bwydo 

pryderon plant am adael eu rhieni i fynd i mewn i’r amgylchedd newydd hwn .  

Ar draws bob un o’r tair thema yma, roedd gan drafodaethau am ochr ymarferol dechrau’r 

ysgol ochr emosiynol hefyd. Roedd dymuniad i wybod beth oedd ei angen ar blant ac i 

wybod mwy am yr ysgol ymlaen llaw yn deillio o deimladau o ansicrwydd. Yn eu tro, roedd  

pryderon am ofynion dysgu mynd i’r tŷ bach yn troi o amgylch meddwl am blant yn cael 

‘damweiniau’ fyddai’n peri trallod. Mae’r adran nesaf yn archwilio ochr emosiynol dechrau’r 

ysgol o safbwynt rhieni. 

Paratoi: yr ochr emosiynol 

Yn ogystal ag ochr ymarferol paratoi, gofynnwyd i rieni am ochr emosiynol paratoi plant ar 

gyfer dechrau’r ysgol. Fe wnaethom ganolbwyntio ar y testun hwn am iddo ddod i’r amlwg 

fel prif thema yn y gweithdai plant. Pan ofynnwyd iddynt am ddechrau’r ysgol, roedd y rhan 

fwyaf o’r plant yn poeni ac yn drist am ddechrau’r ysgol.  

 

Roedd yn amlwg yn nhrafodaethau’r rhieni bod yr emosiynau cryf yr oedd plant yn eu 

teimlo yn ystod y cyfnod pontio hwn yn cael ei deimlo gan rieni hefyd. Roedd y teimladau 

hyn yn cael eu sbarduno’n bennaf gan empathi’r rhieni tuag at emosiynau eu plant eu 

“Mae’r ochr emosiynol yn anodd.” 

“rydych yn credu bod popeth yn iawn nes i emosiwn y plentyn daro yn ystod y gwyliau.” 

hunain. Fodd bynnag, pwysleisiodd rhai rhieni hefyd y pwysau ychwanegol oedd yn cael ei 

greu gan y teimlad o gyfrifoldeb yr oeddent yn ei deimlo dros leddfu pryderon a gorbryder 

eu plant. Yn eu tro, amlygodd rhieni eraill eu bod yn teimlo’r angen i guddio eu teimladau eu 

hunain o golled a thristwch er mwyn peidio â gwaethygu pryderon eu plant.   

 

 

Pethau oedd o gymorth 

Siarad am y peth 
 
Roedd perthynas rhwng agweddau ymarferol paratoi plant i ddechrau’r ysgol a’r agweddau 

emosiynol. Ar draws pum gweithdy gwahanol, trafododd y rhieni bwysigrwydd siarad â 

phlant am yr hyn i’w ddisgwyl er mwyn eu paratoi nhw a lleihau’r ansicrwydd sydd yn 

gysylltiedig â dechrau’r ysgol. Trwy wneud hynny, amlygwyd arwyddocâd cael y wybodaeth 

iawn ar yr adeg iawn, thema a drafodir ymhellach mewn adrannau diweddarach. 

Profiad blaenorol

 

 

Fel yr amlygwyd mewn adrannau cynharach, prif gyfrannwr i bryderon ymarferol ac 

emosiynol rhieni oedd yr ansicrwydd sydd yn gysylltiedig â dechrau’r ysgol. Mae dechrau’r 

ysgol yn cyflwyno amrywiaeth eang o’r anhysbys i rieni a phlant. Yn eu tro, mae gan rieni’r 

pwysau ychwanegol o sicrhau eu blant a’u tywys drwy’r cyfnod pontio hwn .  

“Rwy’n teimlo fy mod wedi gwneud yn iawn yn ei pharatoi hi” 

“Rwy’n credu i mi gael mwy o anhawster gyda’r newid na hi” 

“Mae’n bwysig ceisio peidio â rhoi eich teimladau ar y plentyn.” 

“Mae’n chwalu eich nerfau bod eich plentyn nawr mewn addysg amser llawn.” 

“Roedd eisiau gwneud yr un peth â’i frawd mawr. Dweud wrtho ei fod yn mynd i fod 

yn fachgen mawr.” 

.” 

Felly, nid yw’n syndod bod y rhieni hynny oedd yn mynd trwy’r cyfnod pontio hwn am y tro 

cyntaf yn tueddu i fynegi mwy o deimladau o ansicrwydd a gorbryder. Roedd y rheini hynny 

oedd â phlant hŷn yn gallu defnyddio profiad blaenorol i helpu i baratoi eu plant yn 

ymarferol ac yn emosiynol. Yn ei dro, amlygodd rhai rhieni, am fod y plant yn gallu cyfeirio 

at frawd neu chwaer hŷn, eu bod yn llai pryderus am fynd i mewn i’r amgylchedd newydd 

hwn.  

Fodd bynnag, mae’n bwysig amlygu nad oedd pob rhiant yn teimlo fel hyn. Roedd rhai yn 

teimlo bod ymateb emosiynol bob un o’u plant wrth ddechrau’r ysgol yn unigryw. Yn ei dro, 

fe wnaeth cyd-destun Covid-19 newid y profiad o ddechrau’r ysgol yn sylweddol, fel y 

gwnaeth gyda chymaint o agweddau eraill ar fywyd. 

Pethau oedd yn rhwystr  

Effaith COVID-19 
 
Nid oedd effaith Covid-19 yn destun penodol y ceisiwyd ei gynnwys mewn gweithdy gyda 

rhieni. Fodd bynnag, roedd yn dod i mewn i’r trafodaethau’n barhaus fel rhywbeth wnaeth y 

cyfnod pontio’n llawer anoddach. Ar draws ymatebion rhieni, roedd yn bosibl nodi pedair 

prif ffordd y gwnaeth effeithio ar y cyfnod pontio i’r ysgol gynradd : 

1. Roedd y pandemig yn frawychus ac fe wnaeth plant yn fwy pryderus: Mewn 

canfyddiadau o weithdai rhieni a phlant, canfuwyd bod dechrau’r ysgol yn aml yn gyfnod 

pryderus ac ansicr iawn i blant. Mae’n bwysig peidio bychanu’r ofn a’r ansicrwydd 

ychwanegol a achoswyd gan y pandemig a’r potensial i hyn gynyddu lefelau gorbryder 

cyffredinol ymysg plant yn fwy cyffredinol.  

2. Roedd gan blant lai o gyfleoedd i gymdeithasu cyn dechrau’r ysgol : Siaradodd 

rhieni’n barhaus am y cyfleoedd cyfyngedig oedd gan eu plant i gymdeithasu yn ystod y 

pandemig. Roedd hyn yn golygu llai o gyfleoedd i gymdeithasu gyda phlant ac oedolion 

eraill. Roedd hefyd yn golygu eu bod wedi cael llai o gyswllt ag amgylcheddau newydd. 

Fe wnaethant hefyd leihau eu profiad o’r ddau beth oedd yn achosi gorbryder ymysg 

plant wrth ddechrau’r ysgol: lle newydd a phobl newydd.  Er bod cyfyngiadau’r cyfnod 

clo wedi llacio, nid yw’r effaith ehangach ar ddatblygiad cymdeithasol ac emosiynol  plant 

wedi dod i’r amlwg eto.  

3. Nid oedd rhieni a phlant yn gallu ymweld ag ysgolion gymaint i ymgyfarwyddo â 

nhw: Yn ogystal â lleihau cyfleoedd plant i gael cyswllt cymdeithasol yn fwy cyffredinol, 

gwnaeth cyfyngiadau’r cyfnodau clo wneud cynllunio gweithgareddau pontio yn fwy 

heriol i ysgolion. Yn ymatebion rhieni roedd yn amlwg bod ysgolion wedi defnyddio 

amrywiaeth o ffyrdd creadigol o baratoi rhieni a phlant ar gyfer dechrau’r ysgol 

(ysgolion y goedwig, teithiau fideo ac ati). Fodd bynnag, nid oedd un o’r rhain yn gallu 

disodli gwerth ymweld ag ysgol a chyfarfod ag athrawon a phlant eraill wyneb yn wyneb, 

fel yr amlygir yn nes ymlaen yn yr adroddiad hwn. 

4. Pan wnaeth y plant ddechrau, roedd yr athrawon a’r cyfoedion yn newid yn 

rheolaidd: Yn olaf, ni ddaeth yr heriau i ben pan wnaeth plant ddechrau’r ysgol. Soniodd 

rhai rhieni oedd â phlant wnaeth ddechrau’r ysgol yn ystod cyfyngiadau’r cyfnod clo am 

yr ansicrwydd parhaus a achoswyd gan reolau hunanynysu. Ar adegau gwahanol, cafodd 

dosbarthiadau cyfan eu hanfon gartref neu roedd cyfoedion ac athrawon yn newid yn 

rheolaidd. O ganlyniad, roedd unrhyw gyfle am gysondeb yn gyfyngedig ar adeg pan 

oedd cysondeb mor allweddol i ddatblygu perthynas a chynefindra. 

Rydym yn annhebygol o wybod union effeithiau hirdymor pandemig Covid-19 ar 

ddatblygiad ac iechyd meddwl plant. Fodd bynnag, mae astudiaeth ddiweddar  Delphi7 wedi 

awgrymu bod effaith negyddol wedi bod ar draws sawl maes yn cynnwys datblygiad 

lleferydd ac iaith, datblygiad gwybyddol, cymdeithasol ac emosiynol, a datblygiad corfforol 

ac iechyd. Mae’r canfyddiadau hyn yn amlygu pwysigrwydd mwy o ymchwil a chymorth i 

ddeall yn well a mynd i’r afael â’r canlyniadau hyn .   

Dechrau fesul tipyn 
 
Er y bydd canlyniadau parhaus, mae effaith Covid-19 ar y cyfnod pontio i’r ysgol gynradd 

bron yn sicr o fod yn llai nawr ein bod wedi dod allan o’r cyfnod clo . Ffactor strwythurol 

mwy parhaus sy’n effeithio ar y profiad o ddechrau’r ysgol yw’r oed y mae plant yn symud 

rhwng cyfnodau addysg. Amlygodd rhai rhieni fod yr heriau hyn wedi eu gwaethygu ar gyfer 

plant sydd yn mynd i mewn i ddosbarth meithrin yn y cyfnod sylfaen am fod plant yn 

dechrau yn ystod tair adeg bob blwyddyn8. Fodd bynnag, nid oedd y broblem hon yn 

unigryw i’r cyfnod hwn. Mewn un ysgol o leiaf, roedd plant yn cael eu symud i 

 
7 Astudiaeth Delphi ar effaith COVID-19 ar blant o dan 5 oed 
8 Cyfnod Sylfaen meithrin: canllaw ar gyfer rhieni a gofalwyr | LLYW.CYMRU 

https://gov.wales/delphi-study-impact-covid-19-children-under-age-5
https://gov.wales/foundation-phase-nursery-guide-parents-and-carers

ddosbarthiadau oed cymysg oherwydd nifer fach y plant oedd yn dechrau’r ysgol y 

flwyddyn honno. Profiad y rhieni hyn oedd bod hyn yn cynyddu gorbryder plant am nad 

oeddent yn gallu mynd i’r ysgol gyda ffrindiau ac yn mynd i mewn i ddosbarthiadau lle 

byddai cyfeillgarwch eisoes wedi cael ei sefydlu. O ganlyniad, roedd rhieni’n teimlo bod llai 

o sicrwydd ynghylch beth i’w ddisgwyl a llai o gyfoedion (o ran plant a rhieni) oedd yn mynd 

trwy’r un profiad ar yr un pryd. Mewn gweithdai gyda phlant, roedd gan lawer ofnau 

ynghylch a fyddai plant eraill yn garedig wrthynt pan fyddent yn dechrau’r ysgol. Felly, mae 

canolbwyntio ar integreiddio plant newydd i ddosbarthiadau meithrin sylfaen presennol  yn 

arbennig o bwysig. Wrth siarad â phlant, fe wnaethant amlygu gwerth posibl cynnwys 

disgyblion presennol i gynorthwyo’r cyfnod pontio i’r ysgol gynradd . 

CANFYDDIADAU: SAFBWYNTIAU RHIENI 
Yn ogystal â gofyn i rieni am eu meddyliau a’u profiadau o gefnogi eu plant yn ysto d y 

cyfnod pontio i’r ysgol gynradd, gofynnwyd i rieni hefyd am eu safbwyntiau am y ffordd 

orau y gall eraill eu cefnogi. 

Beth sydd angen i rieni ei wybod? 

Gofynnwyd i rieni am eu safbwyntiau am yr hyn y mae angen iddyn nhw a’u plant ei wybod 

wrth iddynt ddechrau ar y cyfnod pontio i’r ysgol gynradd. Mae’r adran hon yn dechrau trwy 

amlinellu’r meysydd y maent eisiau gwybod amdanynt, cyn manylu ar eu dewisiadau o ran y 

ffordd y dylid rhannu gwybodaeth. 

Yr hyn y mae angen iddynt ei wybod 
 
Wrth ofyn beth oedd angen i blant ei wybod wrth ddechrau’r ysgol, pwysleisiodd plant 

bwysigrwydd adnabod y lle (amgylchedd ffisegol yr ysgol, yn ogystal â’r rheolau a’r arferion) 

ac adnabod y bobl (yr athrawon a’r disgyblion eraill). Roedd y themâu hyn hefyd yn amlwg 

yn ymatebion rhieni. Gydag ‘adnabod y bobl’, roedd ymatebion rhieni hefyd yn 

canolbwyntio ar athrawon (a gweithwyr proffesiynol eraill) a disgyblion eraill . Fodd bynnag, 

nododd rhai rhieni y byddent hefyd yn hoffi cael cyfleoedd i gyfarfod â rhieni eraill oedd yn 

mynd trwy’r un cyfnod pontio, fel y trafodir yn nes ymlaen yn yr adran hon o’r adroddiad . 

O ran ‘adnabod y lle’, canolbwyntiodd rhieni, fel eu plant, ar y rheolau a’r arferion hefyd, yn 

ogystal â chynllun ffisegol yr ysgol a’r eitemau sydd eu hangen ar eu plant pan fyddant yn 

dechrau’r ysgol.  

 

Wrth drafod cynllun ffisegol ac arferion yr ysgol, dychwelodd rhai rhieni at dysgu mynd i’r 

tŷ bach. Wrth wneud hyn, amlygwyd y ffordd y gall manylion sy’n ymddangos yn ddibwys 

(fel ble mae’r tai bach) roi sicrwydd mawr iawn. Dywedodd un rhiant wrthym fod ei 

phlentyn yn arbennig o swil ac am fod Saesneg yn ail iaith, roedd yn cael anhawster yn gofyn 

cwestiynau. Oherwydd hyn, nid oeddent yn gallu gofyn ble’r oedd y tŷ bach yn ystod eu 

cyfnod yn y dosbarth meithrin. Arweiniodd y straen a’r gorbryder at y plentyn yn mynd yn 

ofidus iawn ac yn y pen draw fe wnaeth y rhiant ei symud i ddosbarth meithrin arall .  

Yn ogystal ag adnabod y bobl a’r lle, roedd rhieni ar draws y pedwar gweithdy hefyd eisiau 

gwybod beth oedd eu plant yn dysgu a gwybodaeth am ddatblygiad cymdeithasol ac 

emosiynol eu plant o ran cerrig milltir disgwyliedig ac a oeddent yn cyrraedd y rhain . Wrth 

esbonio bob un o’r meysydd hyn, amlygodd rhai rhieni bwysigrwydd naill ai esbonio neu 

leihau jargon i helpu’r rhieni i gyd i ddeall. 

 
 
Sut dylid rhannu gwybodaeth 

“Pa oedolion sydd yn treulio amser gyda’n plant drwy’r dydd” 

“Pa blant eraill y maent yn treulio amser gyda nhw” 

“Trefn y dydd” 

“Byddwn wedi hoffi bod wedi gwybod pa offer oedd angen i ni ei gael” 

“Yr hyn y maent yn ei ddysgu” 
“Disgwyliadau’r ysgol o ran dysgu mynd i’r tŷ bach” 

“Y jargon am bethau … 
… beth yw llesiant? ...  

… beth mae’n ei olygu’n ymarferol i fy mhlentyn?” 

Un o’r testunau mwyaf cyfoethog a drafodwyd gyda rhieni oedd sut byddent eisiau i 

wybodaeth gael ei rhannu gyda nhw. Roedd safbwyntiau rhieny am y ffordd y dylid rhannu 

gwybodaeth gyda nhw yn amrywio yn dibynnu ar y math o wybodaeth. 

I ddechrau, roedd yn well gan y rhan fwyaf o rieni gael cyfarfodydd wyneb yn wyneb i ddod 

i adnabod athrawon a rhannu gwybodaeth. Yn gyffredinol, roedd rhieni’n teimlo bod hyn yn 

bwysig yn ystod cyfnodau cynnar y cyfnod pontio yn ogystal ag yn ystod trafodaethau am 

gynnydd plant. Wrth gwrs, roedd ‘nosweithiau rhieni’ wyneb yn wyneb yn gyffredin cyn y 

pandemig. Amlygodd lawer o rieni’r ffyrdd creadigol yr oedd eu hysgol wedi cyfathrebu yn 

ystod pandemig Covid-19 ond nodwyd na allai’r rhain ddisodli cyfarfodydd wyneb yn 

wyneb wrth ddod i adnabod athro neu wrth drafod eu plant.   

  

Mewn rhai gweithdai, gofynnwyd i rieni ble gallai’r cyfarfodydd hyn gael eu cynnig ac roedd 

yn well gan y rhan fwyaf o rieni i’r rhain ddigwydd mewn ysgolion . Roedd y syniad o 

ymweliadau â’r cartref yn ennyn safbwyntiau cymysg. Roedd rhai rhieni wedi cael profiadau 

cadarnhaol iawn ac yn teimlo y byddai’n eu gwneud yn fwy cyfforddus, tra bod eraill yn 

teimlo ei fod yn rhoi pwysau ychwanegol ar rieni. 

 

“Mwy o amser yn siarad â’r athro, dod i’w hadnabod” 

“Mae angen i sgwrs bersonol ddigwydd wyneb yn wyneb” 

“Mae angen i chi ofyn i’r ysgol beth maent yn ei gynnig … 

 … [gwybod] ei fod yn amgylchedd sydd yn maethu … 

… pa gymorth sy’n cael ei gynnig?” 

“Roeddwn yn poeni amdano am wythnos … 
… ac fe wnes i lanhau’r tŷ o’r top i’r gwaelod.” 

“Roedd yr ymweliadau â’r cartref yn syniad da iawn … 
… oherwydd fy mod yn gweld person oedd yn rhan o’r ysgol newydd” 

Yn ail, roedd y rhan fwyaf o rieni’n gwerthfawrogi llwyfannau digidol fel apiau i anfon 

gwybodaeth gychwynnol ac i gael y wybodaeth ddiweddaraf am gynnydd eu plant. Roedd 

llawer o rieni wedi cael profiadau cadarnhaol iawn o ddefnyddio apiau ond fe wnaethant 

amlygu’r amrywiaeth o apiau gwahanol sydd yn cael eu defnyddio ac yn gyffredinol, roed d 

yn well ganddynt pe byddai llai o’r rhain. Yr hyn oedd yn allweddol yn y defnydd o 

lwyfannau digidol oedd eu bod yn cael eu defnyddio ar y cyd â dulliau cyfathrebu eraill, a’u 

bod yn cael eu diweddaru’n rheolaidd. Wrth anfon gwybodaeth gychwynnol, amlygo dd rhai 

rhieni’r ffordd yr oedd eu hysgolion wedi defnyddio fideos i ddangos cynllun yr ysgol, pan 

nad oedd teithiau’n bosibl. Yn gyffredinol, roedd y rhieni’n teimlo eu bod yn adnodd 

gwerthfawr ac y gallent gael eu cynnwys ar y cyd â diwrnodau agored neu ymweliadau 

mewn person. 

 

Yn drydydd, roedd isafswm sylweddol o rieni’n dal i weld gwerth mewn ffurfiau papur o 

gyfathrebu pethau fel llyfrynnau croeso. Yn gyffredinol, teimlwyd y byddai’r rhain yn 

ychwanegu at ffurflenni cyfathrebu digidol, yn hytrach na’u disodli . Fodd bynnag, roeddent 

yn galluogi’r rheini hynny heb fynediad digidol i dderbyn gwybodaeth ac hefyd yn 

ychwanegu elfen fwy personol a diriaethol. 

Ar draws bob un o’r mathau hyn o gyfathrebu, pwysleisiodd rhieni’n barhaus bwysigrwydd 

rhannu gwybodaeth ar yr adeg iawn. Bydd yr hyn a olygir wrth ‘amser iawn’ yn 

gwahaniaethu yn dibynnu ar y wybodaeth sydd yn cael ei rhannu. Fodd bynnag, pan 

ofynnwyd i rieni am wybodaeth a ddarperir cyn y cyfnod pontio i mewn i’r ysgol gynradd, 

roeddent yn teimlo’n gyffredinol y dylai gynnwys digon o amser i alluogi’r rhieni i dreulio’r 

wybodaeth ac yna’i chyfathrebu i’w plant.  

“Roedd yr apiau’n wych… 
… roeddwn yn gallu gweld lluniau o fy mhlentyn” 

“Mae pawb yn colli llythyrau … 
… felly byddai’n gwell gennyf apiau ac ebost.” 

“Creu fideo o’r dosbarth yn esbonio’r cynllun … 

Ble byddant yn chwarae? 
Pryd byddant yn gallu mynd tu allan? 

Ble mae’r tai bach? 

Fe wnaethant hefyd amlygu’n gyson bod angen i gyfathrebu fod yn gynhwysol ac yn hygyrch 

i bawb; p’un ai’n golygu ei gyfieithu i ieithoedd eraill, lleihau jargon, neu osgoi’r honiad y 

bydd gan bob rhiant fynediad parhaus i gyfarpar electronig neu’r rhyngrwyd . 

Beth ddylai athrawon ei wybod? 

Gofynnwyd hefyd i rieni beth oedd angen i athrawon ei wybod yn ystod y cyfnod pontio i’r 

ysgol gynradd. Yn eu hymatebion, amlygodd y rhieni dri phrif faes: 

• Y mwyaf cyffredin oedd hoffterau ac anhoffterau eu plentyn. Mae hyn yn datblygu 

canfyddiadau o weithdai’r plant, lle mynegodd y plant hefyd ddymuniad i’r athrawon 

wybod am eu hoffterau a’u anhoffterau. Canolbwyntiodd y rhieni’n benodol ar werth 

rhannu gwybodaeth am yr hyn allai achosi pryder i’w plant a sut i’w tawelu . 

Awgrymodd rhai rhieni syniadau fel cardiau ‘fi sy’n bwysig’ y gellid eu hanfon ga rtref 

a’u llenwi gan rieni gyda’u plant. 

• Yr ail mwyaf cyffredin oedd gwybodaeth am anghenion eu plentyn neu wybodaeth 

am eu datblygiad. Fel yr amlygwyd mewn adrannau blaenorol, roedd y rhieni hyn yn 

arbennig o awyddus i gael trafodaeth gydag athrawon am ddatblygiad eu plentyn er 

mwyn gallu eu sicrhau na fyddai eu plentyn yn cael eu rhoi mewn sefyllfa oedd yn eu 

gwneud yn bryderus. Oherwydd cyflymder datblygiad plant yr oedran yma, roedd 

rhai rhieni hefyd yn pryderu y gallai gwybodaeth a rannwyd yn ystod y flwyddyn 

ysgol flaenorol fod wedi dyddio dros yr haf.  

• Yn drydydd, amlygodd nifer llai o rieni bwysigrwydd rhannu gwybodaeth am yr hyn 

sydd yn digwydd gartref. Canolbwyntiodd y rhieni hyn yn benodol ar rannu 

gwybodaeth am ddeinameg teulu fel trefniadau cyd-rianta. ** 

 

“Mae gan deuluoedd gefndiroedd gwahanol… 

… Mae pob plentyn yn wahanol.” 

… a gallai’r gwasanaethau cymdeithasol fod yn gysylltiedig … 

“Hoffterau ac anhoffterau… 
… y pethau bach unigryw fyddai’n tawelu’r plentyn” 

Gan ddatblygu’r canfyddiadau yn yr adran flaenorol, roedd y rhieni’n gyson yn teimlo bod 

angen rhannu’r math yma o wybodaeth mewn trafodaeth gyda’r ysgol, gyda llawer yn nodi’n 

benodol gwerth ymgysylltu wyneb yn wyneb. Roedd rhieni’n aml yn cyfeirio at hyn fel  sgwrs 

barhaus rhwng y rhieni a’r ysgol. Yn eu tro, soniwyd am bwysigrwydd datblygu perthynas 

agos ac agored, y gellir ond ei sefydlu trwy ddatblygu ymddiriedaeth trwy ymgysylltu dros 

amser. 

 

Thema oedd yn ymddangos dro ar ôl tro ar draws y gweithdai oedd gwerth rhannu 

gwybodaeth yn dda. Yn arbennig, roedd y rhan fwyaf o rieni’n teimlo ei fod yn hanfodol bod 

cyfathrebu da rhwng ysgolion, lleoliadau cyn-ysgol a rhieni yn ystod y broses bontio oedd 

yn mynd y tu hwnt i rannu gwybodaeth yn gyffredinol am bob plentyn. Fel yr amlygwyd 

mewn adrannau blaenorol, roedd rhieni’n teimlo bod angen perthynas fwy cynhwysfawr lle 

gallai lleoliadau cyn-ysgol, rhieni ac athrawon rannu gwybodaeth. Trafododd rhai rhieni’r 

syniad o staff cyn-ysgol yn symud gyda phlant am yr ychydig ddiwrnodau neu wythnosau 

cyntaf i gynorthwyo’r pontio hyd yn oed. Wrh gwrs, mae’n rhaid i’r dymuniad yma am fwy o 

drafodaeth ac ymgysylltu fod yn gytbwys yn erbyn gallu staff cyn-ysgol, athrawon a rhieni. 

Fodd bynnag, dylai ceisio creu mwy o gyfleoedd i drafod o fewn y cyfyngiadau hynny greu 

dealltwriaeth fwy cyfoethog o bob plentyn. 

Rôl y gymuned ehangach 

Yn ogystal ag archwilio’r berthynas rhwng lleoliadau cyn-ysgol, rhieni ac ysgolion, 

gofynnwyd i rieni hefyd am y rôl y dylai’r gymuned ehangach ei chwarae yn cynorthwyo’r 

cyfnod pontio i’r ysgol gynradd. 

“Mae rhieni eisiau cyfle i drafod gyda’r athro cyn i’r plentyn ddechrau … 

… Mae’n rhy hwyr yn ystod noson rieni” 

“Mae angen i athrawon wybod beth sydd yn sbarduno problemau ymddygiad … 

… ac mae angen i rieni wybod sut bydd athrawon yn eu rheoli” 

“Mae’n bwysig cael perthynas agored a gonest rhwng rhieni a’r ysgol” 

Y thema fwyaf cyffredin wnaeth godi yn y trafodaethau hyn oedd gwerth cyngor a 

chymorth ariannol.  Ar draws pum gweithdy, trafododd rhieni rannu gwybodaeth am gyngor 

a chymorth ariannol gyda phethau fel budd-daliadau, costau gwisg ysgol neu fwyd. Nid oedd 

rhai rhieni’n teimlo bod hyn yn rhywbeth y dylai fod angen i ysgolion ei wneud, ond roedd y 

mwyafrif yn gweld gwerth i ysgolion gyfeirio a rhannu gwybodaeth gyda’r rhieni. Yn 

ddiddorol, pan oedd rhieni’n siarad am gymorth ariannol, roeddent yn gwneud hynny trwy 

amlygu’r hyn y gallai eraill ei gael yn ddefnyddiol, yn hytrach na’r cymorth fyddai o fudd 

iddyn nhw eu hunain. Mae’n bwysig amlygu bod y testunau hyn yn cael eu trafod mewn 

grwpiau gyda rhieni eraill. O ganlyniad, efallai nad yw rhieni’n dymuno rannu eu pryderon 

am gyllid yr aelwyd. Ein bwriad yw trafod yr agweddau hyn gyda rhieni yn ystod 

cyfweliadau un i un fel rhan o gyfnod gwerthuso’r prosiect hwn.  

Siaradodd rhai rhieni hefyd am werth rhannu gwybodaeth am grwpiau cymorth yn y 

gymuned neu weithgareddau ar gyfer rhieni a phlant. Siaradodd eraill am werth cynnwys 

Ymwelwyr Iechyd mewn gweithgareddau pontio a’u bod yn fwy cysylltiedig â’r ysgolion er 

mwyn gallu cynorthwyo datblygiad cymdeithasol ac emosiynol plant.  

 

Yn ogystal â gweithwyr proffesiynol yn y gymuned, amlygodd rhieni ar draws pum gweithdy 

o leiaf werth dod i adnabod rhieni eraill oedd yn mynd trwy’r un cyfnod pontio . Nododd rhai 

y gallai hyn fod yn broses organig gyda rhieni’n cyfarfod wrth ollwng/casglu . Fodd bynnag, 

awgrymodd eraill y gallai grwpiau cymorth cymheiriaid gyda mwy o strwythur (fel boreau 

coffi) fod o fudd. Mewn dau weithdy, adlewyrchodd y rhieni pa mor ddefnyddiol oedd trafod 

y cyfnod pontio gyda rhieni eraill wedi bod a mynegwyd dymuniad i barhau i ra nnu 

profiadau gydag eraill.  

“Byddai’n dda gwybod am brosiectau sy’n cael eu harwain gan y gymuned” 

“Dylid rhoi gwybodaeth am gymorth ariannol i bawb.” 

CASGLIADAU 
Mae’r adroddiad hwn wedi crynhoi’r prif ganfyddiadau o gyfres o weithdai gyda rhieni plant 

3 – 7 oed yng Nghymru. Archwiliodd y gweithdai brofiadau rhieni o’u plant yn dechrau’r 

ysgol gynradd, yn ogystal â’u safbwyntiau am y ffordd orau o gael eu cefnogi trwy’r cyfnod 

pontio pwysig hwn.  

Dechreuodd yr adroddiad trwy roi cefndir i’r prosiect a throsolwg o’r ymagwedd 

fethodolegol. I ddechrau, canolbwyntiodd y canfyddiadau ar feddyliau, disgwyliadau a 

phrofiadau rhieni o fynd trwy’r cyfnod pontio i’r ysgol gynradd . Siaradwyd am elfennau 

ymarferol ac emosiynol cael eu plant yn barod i ddechrau’r ysgol. Trwy wneud hynny, 

nodwyd cyswllt clir rhwng y ddwy ochr yma. Yna canolbwyntiodd yr adran nesaf ar yr hyn 

oedd o gymorth a’r hyn oedd yn rhwystr  wrth baratoi i ddechrau’r ysgol. O ran yr hyn 

wnaeth helpu, pwysleisiodd rhieni bwysigrwydd siarad â’u plant er mwyn eu paratoi’n 

ymarferol ac yn emosiynol. Amlygwyd hefyd werth profiad blaenorol i’w helpu i oresgyn yr 

ansicrwydd sydd yn gysylltiedig â’r cyfnod pontio i’r ysgol gynradd . O ran yr hyn wnaeth eu 

rhwystro, canolbwyntiodd y rhieni’n barhaus ar effaith eang (a hirdymor o bosibl) pandemig  

Covid-19.  

Yna symudodd yr adroddiad ymlaen i safbwyntiau rhieni am y ffordd orau o’u cefnogi nhw 

a’u plant trwy’r cyfnod pontio pwysig hwn. Yn ogystal â gwybod am y bobl a’r lle, roedd 

“Grŵp cymorth cymheiriad i rieni … 

… i siarad a rhannu profiadau.” 

“Byddai’n dda cael bore coffi yn yr ysgol neu’n agos ar ôl gollwng y plant” 

“Mae llawer o rieni’n teimlo’n ynysig ar yr iard chwarae…  
… yn arbennig os cawsant brofiad negyddol yn yr ysgol eu hunain” 

rhieni hefyd eisiau gwybod beth oedd eu plant yn ei ddysgu. Roeddent hefyd eisiau 

gwybodaeth am ddatblygiad cymdeithasol ac emosiynol eu plant o ran cerrig milltir 

disgwyliedig ac a oeddent yn cyrraedd y rhain. Wrth drafod sut dylid rhannu gwybodaeth, 

roedd rhieni yn gyffredinol yn teimlo y dylai’r dull o gyfathrebu newid yn dibynnu ar y 

wybodaeth oedd yn cael ei rhannu. Roedd yn well gan y rhan fwyaf o rieni gyfarfodydd 

wyneb yn wyneb i ddod i adnabod yr athrawon a rhannu gwybodaeth. Roedd y rhan fwyaf o 

rieni’n gwerthfawrogi llwyfannau digidol i anfon gwybodaeth gychwynnol, ac apiau i gael y 

wybodaeth ddiweddaraf am gynnydd eu plant. Roedd isafswm sylweddol o rieni yn dal i 

weld gwerth mewn ffurfiau papur o gyfathrebu ar gyfer pethau fel llyfrynnau croeso. 

Pwysleisiodd y rhieni bwysigrwydd rhannu gwybodaeth ar yr adeg iawn a sicrhau bod 

cyfathrebu’n gynhwysol ac yn hygyrch i bob rhiant. 

Canolbwyntiodd yr adran olaf ar rôl y gymuned ehangach yn cefnogi’r cyfnod pontio i’r 

ysgol gynradd. Yn gyffredinol, roedd rhieni’n teimlo y dylai ysgolion, sefydliadau cyn-ysgol a 

rhieni fod yn ganolog i’r cymorth a’r cyfathrebu ynghylch pontio. Fodd bynnag, roedd rhai 

hefyd yn gweld rôl i gymorth ehangach yn ymwneud â’r heriau ariannol y mae rhai 

teuluoedd yn eu hwynebu gan weithwyr proffesiynol fel Ymwelwyr Iechyd yngylch 

datblygiad plant. Yn olaf, ar draws nifer o weithdai, mynegodd rieni ddymuniad i gyfarfod 

â rhieni eraill sydd yn mynd trwy’r un cyfnod pontio. 

Prif bethau a ddysgwyd 

Ar draws canfyddiadau’r adroddiad, daeth nifer o brif fewnwelediadau i’r amlwg: 
 

• Mae’n beth mawr i blant a’u rhieni: Mae’r cyfnod pontio i’r ysgol gynradd yn gyfnod 

mawr o newid ym mywydau plant a’u rhieni, yn ymarferol ac yn emosiynol. Bydd 

canolbwyntio ymdrechion i leddfu’r cyfnod pontio hwn i rieni a phlant yn galluogi 

plant i ymgyfarwyddo’n gyflymach yn yr ysgol a gwneud cynnydd gyda’u dysgu a’u 

datblygiad. 

• Mae’n lleihau’r ansicrwydd ac yn hwyluso’r cyfnod pontio: Roedd yr emosiynau 

negyddol a deimlwyd gan blant a rhieni yn aml yn cael eu sbarduno gan deimladau o 

ansicrwydd sydd yn gysylltiedig â chyfnod o newid. Gall lleihau’r ansicrwydd trwy roi 

cyfleoedd i ymweld â’r ysgol, cyfarfod ag athrawon (yn ogystal â phlant a rhieni eraill) 

a thrwy ddarparu gwybodaeth ymarferol, leihau’r ansicrwydd sydd yn sbarduno 

emosiynau negyddol. 

• Mae’r elfennau ymarferol ac emosiynol yn gysylltiedig: Datgelodd gweithdai gyda 

rhieni a phlant yr heriau ymarferol ac emosiynol sydd yn gysylltiedig â dechrau’r 

ysgol. Datgelwyd hefyd sut mae’r ddwy set o heriau yn rhyng-gysylltiedig. Mae 

gwybodaeth ymarferol am yr ysgol a’r cyfnod pontio ei hun yn rhoi mwy o eglurder a 

sicrwydd i rieni. Mae hefyd yn rhoi’r offer iddynt baratoi eu plant ar gyfer dechrau’r 

ysgol.  

• Ni allwn fychanu effaith Covid-19: Effeithiodd pandemig Covid-19 ar y cyfnod 

pontio i’r ysgol gynradd mewn amrywiaeth o ffyrdd . I’r rhieni hynny yr oedd eu plant 

yn dechrau’r ysgol yn ystod y pandemig, roedd y cyfleoedd i ymweld ag ysgolion ac 

ymgyfarwyddo yn gyfyngedig. Pan wnaeth y plant ddechrau’r ysgol, yn aml, roedd 

diffyg cysondeb sydd mor bwysig i sefydlu arferion a pherthynas. I’r rh ieni hynny 

oedd ar fin mynd trwy’r cyfnod pontio, roedd pryderon am y ffordd y gallai’r 

pandemig gael canlyniadau tymor hwy. Mynegwyd pryderon am y ffordd yr oedd y 

pandemig wedi lleihau cyfleoedd i gymdeithasu cyn dechrau’r ysgol a’i fod hefyd 

wedi gwneud eu plant yn fwy pryderus.  

• Sgwrs barhaus:  Ar draws ein trafodaethau gyda rhieni, roedd yn amlwg bod y cyfnod 

pontio i’r ysgol gynradd yn broses dros gyfnod o amser . Trwy gydol y broses hon, 

roedd rhieni’n teimlo bod angen am gyfathrebu a deialog parhaus rhwng plant, 

rhieni, lleoliadau cyn-ysgol ac ysgolion. Mae angen y ‘sgwrs barhaus’ hon rhwng y 

bobl wahanol hyn er mwyn rhannu’r cyfoeth o wybodaeth am blant, bywyd gartref, 

a’r ysgol ei hun er mwyn i bawb allu teimlo’n fwy parod . Mae hefyd yn helpu i 

ddatblygu ymddiriedaeth ac mae’n meithrin perthynas gadarnhaol rhwng rhieni, 

athrawon a phlant.  

Camau nesaf 

Bydd y canfyddiadau o weithdai gyda phlant a rhieni wedyn yn cael eu cyfuno a’u rhannu 

gydag ysgolion partner a lleoliadau’r blynyddoedd cynnar ar draws Cymru i’w galluogi i 

ddatblygu gweithgareddau pontio ar gyfer haf 2022. Bydd y gweithgareddau hyn wedyn yn 

cael eu gwerthuso gan Brifysgol Abertawe, a disgwylir i’r canfyddiadau gael eu cyhoeddi a’u 

rhannu yn nhymor yr hydref 2022.  

 

 

 

 

 

 

 

ATODIAD: SUT GWNAETHOM WRANDO AR RIENI 
Trwy’r gweithdai gyda phlant, ceisiwyd archwilio pedwar cwestiwn allweddol : 

• Beth yw safbwyntiau a phrofiadau rhieni o baratoi eu plant i ddechrau’r ysgol?  

• Pa wybodaeth y mae rhieni’n credu y dylai rhieni eraill ei gwybod cyn i’w plant ddechrau’r 

ysgol? Sut mae hyn yn gwahaniaethu ar draws mathau gwahanol o deuluoedd?  

• Beth mae rhieni’n credu y mae angen i athrawon ei wybod er mwyn iddynt gael y wybodaeth 

gywir i roi cymorth i’w plant?  

• Beth mae rhieni’n credu y gall y gymuned ehangach ei wneud i gefnogi teuluoedd wrth i’w plant 

ddechrau’r ysgol?  

 

Cynhaliwyd y gweithdai hyn rhwng Ebrill 2022 a Mai 2022 mewn ysgolion a lleoliadau meithrin. 

Hwyluswyd y gweithdai gan gyfuniad o athrawon cyfarwydd ac arbenigwyr y blynyddoedd cynnar, 

yn aml gyda chymorth staff Achub y Plant. Defnyddiwyd amrywiaeth o weithgareddau i archwilio’r 

cwestiynau ymchwil yn cynnwys trafodaethau grŵp, ymarferion ‘post it’ a siartiau troi. Cipiwyd 

profiadau a safbwyntiau plant trwy wneud nodiadau manwl a thrwy nodiadau ysgrifenedig y rhieni 

eu hunain ar siartiau troi a nodiadau ‘post it’.  Ysgrifennwyd y nodiadau hyn i lawr ar ôl hynny i gael 

eu dadansoddi. Cafodd copïau o unrhyw gynnyrch o’r gweithdai hyn, fel siartiau troi, eu cymryd gan 

hwyluswyr. Cynhaliwyd dadansoddiad thematig wedyn o nodiadau a siartiau troi’r gweithdai i nodi 

themâu cyffredin ar draws ymatebion y rhieni. Er mwyn sicrhau bod y gweithdai hyn yn cael eu 

cynnal mewn ffordd ddiogel, foesegol a chynhwysol, cafwyd cymeradwyaeth foesegol trwy 

Bwyllgor Gwerthuso a Moeseg Ymchwil Achub y Plant.  



Dechrau’n Gadarn – canfyddiadau o weithdai gyda rhieni 
 
 

 
 

26 

   


